
GOVENE CUOMO ANONSE AKO KI PRAL KONTINYE AKTIVITE EKONOMIK ESANSYEL, PWOTEJE DJOB,
AK KENBE SEKIRITE NAN TEMINAL KONTENE RED HOOK

Jodi a, Gouvene Andrew M. Cuomo anonse siyati yon ako ant Port Authority New York ak New Jersey
avek Dwann ak Pwoteksyon Fwontye Ameriken (US Custom and Border Protection,CBP) ki pral kontinye
aktivite ekonomik esansyel, pwoteje djob, epi kenpe operasyon sekirite nan Teminal Kontene Red Hook
Brooklyn lan jiska 8 janvye 2017.

AkO a, ki soti nan yon long kolaborasyon ant Port Authority ak CBP, pral pémeét CBP sekirize téminal la
epi pral kenbe komes enténasyonal nan kote sa a. Ako a konsidere sélman anplasman teminal Red Hook
la ak enpak ekonomik ak anviwonnmantal potansyel la si kek aspé nan operasyon CBP stope sou sit la.

Ako a prezéve 700 djob Téminal Kontené Red Hook la jenere epi pwoteje plis pase $240 milyon dola
envestisman piblik ak prive ki deja fét nan téminal la ak sou rivye Brooklyn lan.

“Ako a pwoteje santénn djob epi prezéve yon po komeésyal esansyel pou ekonomi Brooklyn lan,” te
deklare Gouvéne Cuomo. “Kenbe instalasyon Red Hook la bay garanti ekspedisyon sou New York City
kontinye san entéripsyon. Map remésye Sekréte Deta Sekirite Enterye Janet Napolitano, Direkte
egzekitif Port Authority Pat Foye, ak Congressman Jerry Nadler pou travay yo te fé ak biwo nou pou rive
jwenn rezilta sa a.”

“Nou bat bravo pou efé delegasyon palmanté nou an te fé pou ede rezoud pwoblém sa ak Dwann
Ameriken,” te deklare Direkte egzekitif Port Authority a, Pat Foye. “Nap remesye Dwann. Meriken pou
angajman li anvé Red Hook ak pou bon bagay li fé pou po zénn lan.”

“Kolaborasyon nou ak Port Authority New York ak New Jersey se yon bon egzanp tét ansanm ant otorite
Federal ak otorite leta/lokal pou ogmante sekirite ak site, pandan lap bese pri tranzaksyon ak
enpotasyon nan benefis ekonomi lokal ak rejyonal la,” te deklare Robert E. Perez, Direkté Operasyon
CBP New York. “Nou apresye anpil relasyon travay ekstraodine nou an ak Port Authority a .”

Senate Charles E. Schumer te deklare, “Mwen kontan Dwann ak Pwoteksyon Fwontye te vle travay ak
nou epi te deside kenbe sit enspeksyon sa nan plas li nan Red Hook. Transpo kago ki soti Brooklyn pou
ale Staten Island ak New Jersey te ka reprezante yon menas pou sekirite lé li voye kago potansyélman

danjre, ki pa enspekte, atrave pon New York ki deja konjesyone.”

Senate Kirsten Gillibrand te deklare, “Se bonn nouvel pou working waterfront Brooklyn. Mwen kontan
Teminal Kontené Red Hook pral rete yon mote ekonomik enpétan ak destinasyon prefere pou
machandiz ka soti nan lemonn antye.”

Congressman Jerrold Nadler te deklare, “Ako a pou kenbe enstalasyon ladwann nan Red Hook se yon
nouvel extraodine pou sél po kontene Brooklyn ak pou 700 travaye ak anpil biznis ki depann sou
operasyon li yo. Mwen te travay pandan kek mwa, ansanm ak Gouvéné Cuomo ak Direkte Port Authority
Foye, pou rezoud kriz sa epi asire ekspedisyon pa tap kanpe. Li klé, po kontene Red Hook enpotan pou
ekonomi Brooklyn ak pou kapasite ekspedisyon jeneral rejyon nou an. Enstalasyon sa se sel po kontene
sou lés (East Side) Rivyeé Hudson lan, ki gen 2/3 popilasyon rejyon an, li dwe donk prezéve.”

Congressman Peter T. King te deklare, “Mwen kontan anpil ak anons jodi a ki fé konnen Port Authority
New York ak New Jersey, ak Dwann ak Pwoteksyon Fwontyeé te rive jwenn yon ako sou kesyon enpotan
sa a. Teminal Kontené Red Hook la se pa sélman yon aktif ekonomik enpotan pou rejyon an, li sevi tou
tankou yon pwen enspeksyon enpotan pou kago at risk. Antanke Prezidan Komite Sekirite Enterye a,
toutan map travay di poum asire New York gen resous li bezwen pou pwoteje tet li. Anons jodi a garanti
kago at risk pa pral transpote anyen nan zonn metropoliten New York la san li pa pase anba enspeksyon
ofisye Dwann ak Pwoteksyon Fwontye. Mwen felisite Dwann ak Pwoteksyon Fwontye ak tou Port
Authority New York ak New Jersey pou gwo travay yo te fe pou rezoud pwoblém sa, epi map espere
travay ak yo anko.”

Congresswoman Nydia M. Veldzquez te di, “Anons sa se gwo gwo nouvéel pou Brooklyn ak tout Vil New
York. Kenbe Teminal Kontené Red Hook la pa pral ede sélman kenbe nasyon nou an san danje ak
verifikasyon pwodui kap rantre nan peyi nou an, men tou lap prezéve yon enpotan platfom pou aktivite
ekonomi ak komes lokal nan Red Hook.”

Congressman Michael Grimm te di, “Anons jodi a pote bon nouvel pou kominote Brooklyn lan ak pou Vil
New York, sa ki pral ede prezéve santenn djob lokal epi evite yon anvayisman kamyon konjesyone lari
nou yo ki deja chaje. Mwen bat bravo pou efo Gouvéné Cuomo, PANYNJ a, ak CBP a pou travay
patenarya ki fet pou favorize kwasans ekonomik. Pou nou menm kap goumen pou kenbe Téminal Red
Hook ouvri ak operasyonel efektivman, ako senk an sa se egzateman solisyon nou bezwen pou kenbe
stabilite ak sekirite operasyon Téminal la.”

Majistra Vil New York, Michael R. Bloomberg te di, “Téminal Kontené Red Hook la se yon mote
ekonomik enpotan pou Vil New York ak rejyon an. Ako sa enpotan pou kenbe 700 djob nan vil nou an, ak
pou anpeche milye kamyon anvayi wout yo. Li pral pemeét tou kwasans kontini nan téminal kontene a ak
pou Vil la pou revitalize bodme fonksyonel nou an.”

Ako ak Dwann Ameriken an bay ensitatif pou nouvo envestisman planifye nan téminal la ak nan bodme
Brooklyn lan pou senk ane kap vini yo. Red Hook ap jere aktyélman $3,8 milya dola nan total vant

pwodui an detay. Enpotasyon prime teminal la se pwodui fwi ak legim, bwason deliks; ekspotasyon
prime li se atik menaje, pwodui alimante, ak ekipman medikal.

